Azərbaycan Qiymətləndiricilər Cəmiyyətinə

üzvlük haqqında

ƏSASNAMƏ
Mövcud Əsasnamə Azərbaycan Respublikasının 25 iyun 1998-ci il tarixdə qəbul olunmuş “Qiymətləndirmə fəaliyyəti haqqında” qanununa və özünütənzimləyən ictimai təşkilat kimi fəaliyyət göstərən AQC-nin Nizamnaməsinə uyğun olaraq işlənilmişdir. Əsasnamə AQC-yə üzvlüyə qəbul olunma və üzvlüyün ləğv edilməsi haqqında qərarların qəbul edilməsi qaydalarını müəyyən edir.
1.   AQC-nin üzvlüyünə qəbul qaydaları.
1.1. Təsdiq olunmuş qaydada qiymətləndirmə fəaliyyəti sahəsində peşəkar biliyə sahib olan, ali peşəkar təhsilin tədris proqramlarını, əlavə peşəkar təhsil yaxud mütəxəssislərin yenidən hazırlanması proqramlarını mənimsəmiş, iqtisadiyyat sahəsində cinayətlərə eləcə də orta və xüsusilə ağır cinayətlərə görə məhkumlugu olmayan 18 yaşa çatmış fiziki şəxslər (AR-nın vətəndaşları, vətəndaşlığı olmayanlar, xarici vətəndaşlar) AQC-nin üzvü ola bilərlər.

1.2. AQC-yə qəbul olunmağa namizədlər Cəmiyyətin İdarə Heyətinə aşağıdakı sənədləri təqdim edirlər:
· ərizə və xüsusi nümünə üzrə anket;
· təhsil və qiymətləndirmə fəliyyətində peşəkər biliklərin alınmasını təsdiq edən sənədlərin notarial qaydada təsdiq olunmuş surəti;

· 3x4 ölcudə 3 ədəd şəkil;

       Hər bir namizəd AQC-nin İdarə Heyyəti tərəfindən müəyyən edilmiş ölçüdə üzvlük haqları (qəbul olunma və illik) ödəyir.

1.3. AQC üzvlüyünə qəbul haqında qərar Cəmiyyətin İdarə Heyəti tərəfindən qəbul edilir.

1.4. İdarə Heyətinə Əsasnamənin 1.2. bəndində göstərilən sənədlər tam şəkildə daxil olmazsa və üzvlük haqları ödənilməzsə müvafiq sənədlər üzərində heç bir iş aparılmır. Əgər bir ay ərzində sənədlərdə mövçud olan çatışmamazlıqlar aradan qaldırılmazsa sənəd sahibinə yazılı məlumat verilir.
1.5. İtirilmiş üzvlük sənədlərinin bərpası 

1.5.1. Üzvlük sənədlərinin dublikatlarının verilməsi sənədlərini itirən şəxsin yazılı ərizə əsasında həyata keçirilir. Dublikatların sənədləşdirilməsinin dəyəri 50 manatdır. AQC İdarə Heyəti üzvlük haqları üzrə borc olmamadığı halda sənədlərin dublikatlarını  sənədləşdirir.

1.5.2. Bütün üzvlük sənədlərinin mərkəzləşdirilmiş mübadiləsi AQC-nin İdarə Heyətinin qərarı əsasında aparılır.

2. AQC üzvlüyundən cıxma (cıxarılma) qaydaları.

2.1
AQC-yə üzvlük aşağıdakı hallarda dayandırıla bılər:
· Könüllu

· Cəmiyyətin Nizamnaməsini pozulmasına görə;
· Cəmiyyətin üzvlərinin işgüzar və peşəkar etikası qaydalarının pozulmasına görə;
· Qiymətləndirmə fəaliyyəti standartlarının və qaydalarının pozulmasına görə;
· Üzvlük haqqının ödənilməməsinə görə;
· Cəmiyyətin maraqlarına zərər vurulmasına görə (belə faktın məhkəmənin qərarı ilə təsdiqləndiyi halda)

2.2 AQC-nin üzvlüyündən könüllü çıxış cəmiyyətdən alınmış bütün sənədlərin qaytarılması şərtilə yazılı ərzənin verilməsi ilə baş verir.
2.3 AQC-nin üzvlüyündən çıxarılma haqqında qərar.

2.3.1.Cəmiyyətin İdarə Heyətinin iclasında qəbul edilir. Həmin qərar iclasın protokolunda qeyd olunur və protokoldan çıxarışın sürəti üzvlükdən kənarlaşdirilan şəxsin ünvanına göndərilir.

2.3.2.AQC-nin İdarə Heyəti tərəfindən üzvlükdən çıxarılma haqqinda qərarın qəbul edilməsi tarixi həmçinin üzvlük münasibətlərinin dayandırılması tarıxıdir.

2.3.3.AQC-nin İdarə Heyətinin üzvlükdən çıxarılma haqqinda qərarı kənarlaşdırılan şəxs tərəfindən məhkəmə qaydasında şikayət oluna bilər.
2.3.4.AQC ilə münasibətləri dayandırılan şəxsin ödənilmiş üzvlük haqlarını geri tələb etmək hüqququ yoxdur.
Fayl AQC.AZ saytından yüklənmişdir...
